
നക്ഷത്ര ചിഹ്നം ഇല്ലാത്ത ചോദ്യം നം. 2666 04-03-2025 - ൽ മറുപടിയ്ക്

ഊർജ്ജമിത്ര കേന്ദ്രങ്ങൾ

ചോദ്യം ഉത്തരം

ശ്രീ. എം. വിൻസെന്റ്
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ) അനെർട്ട് മുഖേന ആരംഭിച്ച അക്ഷയ ഊർജ്ജ
സേവന കേന്ദ്രങ്ങളായ ഊർജ്ജ മിത്രയിലെ
സംരംഭകർക്ക്‌ നിശ്ചയിച്ചിരുന്ന വിദ്യാഭ്യാസ
യോഗ്യത എന്താണെന്ന് അറിയിക്കാമോ; ഊർജ്ജ
മിത്രയുടെ പ്രവർത്തനങ്ങൾക്ക് അനെർട്ട്
ഏർപ്പെടുത്തിയിട്ടുള്ള നിബന്ധനകൾ

എന്തെല്ലാമാണെന്ന് വ്യക്തമാക്കാമോ; ഈ
കേന്ദ്രങ്ങളുമായി ഒപ്പിട്ട കരാറിന്റെ കാലാവധി എത്ര
വർഷമാണ്, നിലവിൽ എത്ര ഊർജ്ജ മിത്ര
കേന്ദ്രങ്ങൾ പ്രവർത്തിക്കുന്നുണ്ട്, അവയുടെ ലിസ്റ്റ്
ലഭ്യമാക്കാമോ; ഈ കേന്ദ്രങ്ങളുമായി നിലവിൽ
അനെർട്ട് കരാറില്‍ ഏര്‍പ്പെട്ടിട്ടുണ്ടോ; എങ്കിൽ
കരാറിന്റെ പകർപ്പ് ലഭ്യമാക്കാമോ;

(എ) 18 വയസ്സിനു മുകളിലുള്ള വ്യക്തികൾ,
സൊസൈറ്റീസ് നിയമമനുസരിച്ച് രജിസ്റ്റർ ചെയ്ത
സ്ഥാപനങ്ങൾ, ചാരിറ്റബിൾ ട്രസ്റ്റുകൾ, സ്വയം

സഹായ സംഘങ്ങൾ (സാങ്കേതിക മേഖലയിൽ
പ്രവർത്തിക്കുന്നവർക്ക് മുൻഗണന) എന്നതാ യിരുന്നു
ഊർജ്ജ മിത്രയിലെ സംരംഭകർക്ക്‌ നിശ്ചയിച്ചിരുന്ന
യോഗ്യത. കൂടാതെ ഐ.റ്റി.ഐ/ എൻജിനീയറിംഗ്
ഡിപ്ലോമ സാങ്കേതിക യോഗ്യതയുള്ള മൂന്ന് പേർ ഒരു
കേന്ദ്രത്തിൽ ഉണ്ടായിരിക്കണം. സംരംഭകർക്ക്

കമ്പ്യൂട്ടർ, ഇന്റർനെറ്റ്, സ്‌മാർട്ട് ഫോൺ എന്നിവ
ഉണ്ടായിരിക്കണം.

ഊർജ്ജ മിത്രയുടെ പ്രവർത്തനങ്ങൾക്ക് അനെർട്ട്
ഏർപ്പെടുത്തിയിട്ടുള്ള നിബന്ധനകൾ ചുവടെ

ചേര്‍ക്കുന്നു.

തിരഞ്ഞെടുക്കപ്പെടുന്ന സർവ്വീസ് സെന്ററുകളുടെ

പ്രവർത്തനം മൂന്നു വർഷക്കാലത്തേയ്ക്ക് മൂന്നു മാസത്തി

ലൊരിക്കൽ വിലയിരുത്തപ്പെടുന്നതാണ്.

സർവ്വീസ് സെന്ററുകൾ മൂന്ന് വർഷക്കാലം

താഴെപ്പറയുന്ന നിബന്ധനകൾക്ക് വിധേയമായി

സബ്‌സിഡിക്ക് അർഹരായിരിക്കുന്നതാണ്.

മൂന്ന് വർഷത്തെ പ്രവൃത്തികാലയളവിനുശേഷം

സർവ്വീസ് സെന്ററുകളുടെ

മാനദണ്ഡങ്ങൾക്കനുസൃതമായിട്ടുള്ള ഗ്രേഡിംഗ്

നടത്തുന്നതായിരിക്കും. ഗ്രേഡിംഗിൽ യോഗ്യത

നേടുന്ന സർവ്വീസ് സെന്ററുകൾക്ക് മാത്രം ആയിരിക്കും
സബ്‌സിഡി/ധനസഹായത്തിന് അർഹത.

അക്ഷയ ഊർജ്ജ സർവ്വീസ് സെന്ററിലെ

സാങ്കേതിക പരിജ്ഞാനമുള്ള വ്യക്തികളിൽ/
സംരംഭകരിൽ മൂന്നിലൊരാൾ എന്ന നിലക്കെങ്കിലും
വനിതാ പ്രാതിനിധ്യം പുലർത്തേണ്ടതാണ്.

അക്ഷയ ഊർജ്ജ സർവ്വീസ് സെന്ററിൽ

ഐ.ടി.ഐ./പോളിടെക്നിക്ക് ഡിപ്ലോമയോ അതിലും
ഉയർന്ന സാങ്കേതിക യോഗ്യതയോ നേടിയ മൂന്ന്
വ്യക്തികളെയെങ്കിലും ഉൾപ്പെടുത്തേണ്ടതാണ്.

സർവ്വീസ് സെന്ററിൽ നിന്നും മൂന്നു പേരെങ്കിലും
അനെർട്ട് സംഘടിപ്പിക്കുന്ന സാങ്കേതിക പരിശീലന
പരിപാടിയിൽ പങ്കെടുക്കേണ്ടതാണ്.

സർവ്വീസ് സെന്ററിൽ നിന്നും ഒരു വ്യക്തിയെങ്കിലും

അനെർട്ട് സംഘടിപ്പിക്കുന്ന സംരംഭകത്വ വികസന
പരിപാടിയിൽ പങ്കെടുക്കേണ്ടതാണ്.

ഈ കേന്ദ്രങ്ങളുമായി ഒപ്പിട്ട കരാറിന്റെ കാലാവധി 3
വർഷമാണ് .

അനെർട്ടുമായി ഏർപ്പെട്ട കരാർ കാലാവധി

അവസാനിച്ചതിനാൽ ഊർജ്ജ മിത്ര കേന്ദ്രങ്ങളുടെ
നിലവിലെ പ്രവർത്തനം വിലയിരുത്തിയിട്ടില്ല.

ഈ കേന്ദ്രങ്ങളുമായി നിലവിൽ അനെർട്ട് കരാറില്‍
ഏര്‍പ്പെട്ടിട്ടില്ല. എന്നാൽ ഊർജ്ജമിത്രകൾ ചേർന്ന്
ഉണ്ടാക്കിയ കൺസോർഷ്യവുമായി MoU
ഒപ്പുവച്ചിട്ടുണ്ട്. പകർപ്പ് അനുബന്ധം - 1 ആയി
ഇതോടൊപ്പം ചേർക്കുന്നു.

(ബി) പി.എം സൂര്യ ഘർ (PM - SURYA GHAR )
സോളാർ സബ്‌സിഡി പദ്ധതിയിലെ എംപാനൽ
ഏജൻസികളുടെ ലിസ്റ്റിൽ ഊർജ്ജമിത്ര കേന്ദ്രങ്ങൾ
ഉണ്ടോ എന്ന് അറിയിക്കാമോ; ഇവർക്ക്
അനെർട്ടിന്റെ ലോഗോ ഉപയോഗിക്കുന്നതിന്
അനുമതി നൽകിയിട്ടുണ്ടോ; എങ്കിൽ അനുമതി
നൽകിയ ഉത്തരവിന്റെ പകർപ്പ് ലഭ്യമാക്കാമോ;

(ബി)
പി.എം സൂര്യ ഘർ (PM - SURYA GHAR )
സോളാർ സബ്‌സിഡി പദ്ധതി
നടപ്പിലാക്കുന്നതിനായി അനെർട്ട് ഏജൻസികളെ
എംപാനൽ ചെയ്തിട്ടില്ല. ഊർജ്ജമിത്രക്ക് അനെർട്ടിന്റെ
ലോഗോ ഉപയോഗിക്കുന്നതിന് അനുമതി
നൽകിയിട്ടില്ല.

(സി)
സോളാർ സിറ്റിയുടെ ഭാഗമായി സ്ഥാപിക്കുന്ന

സോളാർ പ്ലാന്റുകൾ പരിശോധിക്കുന്നതിനുള്ള
ചുമതല ഊർജ്ജമിത്ര കേന്ദ്രങ്ങൾക്ക്
നൽകിയിട്ടുണ്ടോ; എങ്കില്‍ ഉത്തരവിന്റെ പകർപ്പ്
ലഭ്യമാക്കാമോ?

(സി) സോളാർ സിറ്റിയുടെ ഭാഗമായി സ്ഥാപിക്കുന്ന

സോളാർ പ്ലാന്റുകൾ പരിശോധിക്കുന്നതിനുള്ള ചുമതല
ഊർജ്ജമിത്ര കേന്ദ്രങ്ങളുടെ കൺസോർഷ്യം,
ഇൻസ്പെക്ടർമാർ, റിസോർസ് പേർസൺ
എന്നിവർക്ക് നൽകിയിട്ടുണ്ട് ; ഉത്തരവിന്റെ പകർപ്പ്
അനുബന്ധം - 2, 3 ,4ആയി ഇതോടൊപ്പം
ചേർക്കുന്നു.

സെക്ഷൻ ഓഫീസർ

